
Fichier issu d'une page EMAN : http://eman-archives.org/tragiques-inventions/files/show/1063

AccueilRevenir à l'accueilCollectionŒuvre : La châtelaine de
VergiCollectionÉdition : 1540c [Denis Janot]  La châtelaine de
VergiCollectionExemplaire : 1540c [Denis Janot] La châtelaine de Vergi
BnFItemExtrait : 1540c [Denis Janot] La châtelaine de Vergi BnF Extrait
11Fichier[Sans titre]
Voir la transcription de ce fichier

ÉditeurÉquipe Tragiques Inventions, Magda Campanini (Univ. Ca' Foscari-Venezia),
Anne Réach-Ngô (UHA, IUF) ; EMAN (Thalim, CNRS-ENS-Sorbonne nouvelle)
Mentions légalesFiche : Équipe Tragiques Inventions, Madga Campanini
(Université Ca' Foscari), Anne Réach-Ngô (UHA, IUF) ; EMAN (Thalim, CNRS-ENS-
Sorbonne nouvelle). Licence Creative Commons Attribution – Partage à l’Identique
3.0 (CC BY-SA 3.0 FR)

Informations sur cette page
Transcription

<…>

[D6r] La Duchesse

Pas je ne doibs estre joyeuse

Quant de moy vous vous deffiez:

Vostre secret vous me deubsiez

Dire plus tost qu’à nul vivant.

Jamais nul jour de mon vivant

Ne vous vouluz desdire en rien,

Mais maintenant je congnois bien

Que vous ne m’aymez nullement.

Quant vous et moy premierement

Fusmes espousez à l’eglise,

M’aviez vous par la foy promise,

Et moy à vous de la tenir

Et loyaulment la maintenir.

Vous sçaviez bien, mon amy cher,

Que Dieu nous mist en une chair

Et si nous assembla en une;

Par le droit de la loy commune,

Nul ne peult en une chair estre

Fors ung seul cueur en la senestre.

Comme doncques c’est le cueur nostre,

Le mien avez et j’ai le vostre.

Rien ne doibt doncque au vostre avoir

Que le mien ne doibve sçavoir.

Pour ce vous pry que me le dictes

Et envers moy ne contredictes.

